
ЧЕТ ТИЛИ МАШҒУЛОТЛАРИДА АХБОРОТ РЕСУРСЛАРДАН ФОЙДАЛАНИШНИНГ АҲАМИЯТИ

XXI аср – ахборот технологиялари асри бўлиб, уларда ахборот, унинг доимий равишда янгиланиб бораётган ресурслари асосий ўрин тутади. Замонавий жамият ахборот технологиялари воситаларидан касбий фаолиятда фойдаланишда, қарорларни тезкор қабул қилишда, ахборотнинг ўсиб бораётган оқимидан керакли маълумотларни олишда, чуқур тайёргарликни талаб қилади. Бугунги кунда чет тилини ўқитиш ва ўрганишни Интернетдан фойдаланишсиз тасаввур қилиб бўлмайди. Умумжахон тармоқ чет тилини ўрганувчилар учун катта имкониятлар яратади. Улар тўғридан-тўғри аутентик матнлардан фойдалана оладилар, турли чатларда қатнашиш, хатлар ёзиш орқали хорижий суҳбатдошлар билан мулоқот олиб бориш имконига эга бўладилар. Тил таълимида Интернет дидактик салоҳияти, авваламбор, тил ва мамлакатшунослик материалларнинг кўплигида ҳамда мазкур ахборот билан дунёнинг турли бурчакларида хорижий фойдаланувчи билан боғланиб, ахборот алмашинуви ташкил эта билиш имкониятида намоён бўлади. Россиялик олим Е.С.Полатнинг фикрига кўра, тармоқдаги ахборот ресурсларидан фойдаланиш ва уларнинг ўқув жараёнига интеграцияси қуйидаги дидактик ва услубий вазифаларни ҳал қилишга ёрдам беради:
-турли даражадаги қийинчиликга эга бўлган тармоқдаги материаллардан фойдаланиб, ўқиш ва малака ва кўникмаларини шакллантириш.

- ўқитувчи томонидан тайёрланган аутентик товуш берилган матнларни эшитиб, чет тилида янграган матнни эшитиш ва тушуниш кўникмаларини шакллантириш ва такомиллаштириш.

- ўқитувчи томонидан тақдим этилган тармоқ материалларини муаммоли муҳокама қилиш асосида монолог ва диалог тузиш кўникмаларини такомиллаштириш.

- ҳамкорларига, ҳамсуҳбатларига хат ёзиш, маъруза ёки ҳисобот тайёрлаш, иншолар ёзиш жараёнида ёзма нутқ кўникмаларини такомиллаштириб бориш. 

- ўз сўз захирасини ҳозирги замон инглиз (ёки немис, француз ва б) тили лексикаси билан тўлдириб бориш. 

- Интернет ресурсларидан олинган билимларга эга бўлиш, мамлакатшуносликка оид ўз билимларини кенгайтириш.

- фикрлаш қобилияти, мулоқот олиб бориш маданияти, ахборотни танқидий таҳлил қилиш қобилиятларини шакллантириш ва бошқалар. [1] 
   Чет тили дарсларида фойдаланиш мумкин бўлган тармоқдаги таълим ресурслар жуда катта. Улар орасида мустақил таълим олиш учун мўлжалланган грамматик ва лексик ўқув материаллари, ўқиш, ёзиш, эшитиш кўникмаларини ҳосил қилувчи материаллар мавжуд. Булар асосида ўқитувчи мустақил равишда топшириқлари тайёрлаши мумкин. [2]
 
Чет тилини ўрганувчи ҳар бир талаба ўз билимини текшириб кўриши учун www.ielts.org сайтларига мурожаат қилиши мумкин. Грамматик ва лексик кўникмаларни шакллантириш ва такомиллаштириш учун www.language.ru , www.lingva.ru ва бошқа сайтларга мурожаат қилиш керак бўлади. Интернетнинг www.esllab.com сайтида турли даража қийинчиликдаги матнлар, саволлар ва топшириқлар берилган бўлиб, талабалар оғзаки нутқини ўстиришга ёрдам беради. Ёзиш кўникмаларини яхшилаш учун эса www.urich.edu сайтига мурожаат қилиб, хат, иншо, ёзишни ўрганиш мумкин.[3] 

Шуниси эътиборга моликки, чет тили ўқитувчиси ўзи учун Интернет ресурслардан кўплаб ахборот ва маълумот –ўқиш учун маълумотлардан бошлаб то муаммоли машқларгача топиши мумкин. Бундан ташқари талабаларнинг таржима қилиш қобилиятларини шакллантириш учун www.mediainfo.com сайтидан газета ёки журнал материалларини олдиндан танлаб, тарқатма материал тайёрлаш мумкин.[4]
Хулоса қилиб шуни қайд этиш керакки, чет тили машғулотларида ахборот ресурсларидан фойдаланиш ўқув жараёнини янада мазмунли қилиб, ўқитувчи ишини самаралироқ бўлишига, талабаларнинг тил ўрганишга изчиллик билан ёндашишга ўргатади. 

